
E mérkure, 17 dhjetor 2025 - Shenjtori i dités.

Profeti Daniel e 3 djemté: Anania, Azaria, Misaeli. Oshénar Dionisi i Egjinés.

JEMI NE KRESHMEN E KRISHTLINDJES

(15 NENTOR - 25 DHJETOR)

* Sot éshté dita e fundit ku lejohet konsumimi i peshkut

- PROFETI DANIEL E 3 DJEMTE: ANANIA, AZARIA, MISAELI -

Kur né vitin 597, para Zotit toné, mbreti i Babilonisé&, Nabukodonosori, pushtoi
Jerusalemin, ai dérgoi né mbretériné e tij té largét Joakimin, mbretin e Judesé, me
njé pjesé té parisé sé qytetit dhe objektet e shenjta té Tempullit té Peréndisé.
Danieli, i cili atéheré ishte 8 vjeg, u kap rob me 3 shokét e tij, té gjithé me origjiné
mbretérore dhe té pashém. Ata i dérguan né pallatin mbretéror pér té€ mésuar nén
drejtimin e té parit té eunukéve mbretéroré shkencén e kaldenjve dhe qé té
futeshin né shérbimin e sovranit. U vuné emra té rinj, Danieli u quajt Baltazar,
Anania-Sidraak, Misaeli-Misak dhe Azaria-Abdenego. Duke jetuar né mes té
paganéve, Danieli ruante me saktési té madhe urdhéresat e ligjit. Ai refuzonte té
shijonte ushgimet e tryezés mbretérore gé i ofronin dhe, té forcuar nga lutja e
kreshma, ai bashké me shokét e tij ishin mé té forté né trup dhe né shpirt nga té
gjithé femijét e tjeré gé ndodheshin né oborr, edhe pse hanin vetém perime dhe
pinin vetem ujé. Peréndia u dhuroi urtési dhe dituri aqg té madhe, saqgé i kaluan té



gjithé té diturit e mbretérisé. Sa pér Danielin, ai mori edhe dhuratén e dallimit té
éndrrave e té vizioneve.

Pas 3 vjetésh, mbreti Nabukodonosor pa njé éndérr gé ia turbulloi shumé mendjen.
Meqgé té diturit e tij dhe orakujt e perandorisé e kishin té pamundur ta gjenin
shpjegimin, ai urdhéroi té vriteshin té gjithe me shpaté, pérfshi edhe djemté e rinj
izraelité. Por si pérgjigje té lutjes sé forté té shérbétoréve té tij, Peréndia i zbuloi
Danielit éndrrén e mbretit dhe interpretimin e saj. Statuja e shkélgyer qgé
Nabukodonosori kishte paré té ngrihej pérpara tij ishte njé alegori e kohéve gé
kishin pér té ardhur. Koka e arté e saj pérfagésonte mbretériné kaldease; duart dhe
gjoksi né argjend mbretériné e medéve dhe té perséve gé do ta pasonin; barku dhe
kofshét prej bronzi, mbretériné helenike té Aleksandrit t& Madh; kémbét prej
hekuri, Perandoriné Romake. Guri gé kishte paré té shképutej nga mali pa e prekur
asnjé doré e gé e béri pluhur kété statujé té madhe té perandorive pagane, ishte
Zoti yné Jisu Krisht, i mishéruar né fund té kohéve, pér té themeluar njé mbretéri
shpirtérore dhe té pérjetshme, té ciléen asgjé né toké nuk do ta shkatérrojé mé:
Kishén e Shenjté.

Duke lavdéruar Peréndiné e Danielit, mbreti i dha djaloshit njé rang té larté; e béri
guvernator té té gjithé Babilonisé dhe té parin e té gjithé té diturve té perandorisé.
Por Danieli arriti ta bindte mbretin t& géndronte né oborrin e tij dhe té mbante
prané vetes té tre djemté e rinj si ndihmés pér punét e provincés sé Babilonisé.
Prestigji i tij u rrit mjaft prané princit dhe popullit edhe kur arriti té tregonte
mashtrimin e dy burrave té moshuar lakmitaré, gé kishin akuzuar padrejtésisht pér
imoralitet Suzanén e bukur, sepse ajo i kishte refuzuar kérkesat e tyre.

Né vitin e 18-té té mbretérimit té tij, Nabukodonosori ngriti njé statujé ari dhe
urdhéroi gjithé satrapét, guvernatorét, késhilltarét dhe magjistratét e tij ta
adhuronin duke réné pértoké, kur té binin veglat muzikore. Me gjithé kércénimet e
tiranit té frikshém, Tre Djemté e rinj nuk iu bindén kétij urdhri dhe i mbetén besniké
adhurimit té té vetmit Peréndi té vérteté. Disa magjistraté kaldeas, duke i pasur
smiré pér pozitén e tyre té larté, pérfituan nga rasti pér t'i denoncuar prané
Nabukodonosorit. Duke u dridhur prej zemérimit pér shkak té kétij lajmi, ai urdhéroi
té ndizej njé furré dhe té pérflakej e gjitha 7 heré mé shumé se zakonisht dhe u tha
rojave té fusnin brenda té Tre Djemté.

Duke folur né emeér té té gjithé popullit hebre, Anania, Azaria dhe Misaeli i drejtuan
Peréndisé njé lutje plot pérulési, duke i rréfyer té gjitha mékatet e etérve té tyre
dhe duke e pranuar se ishte e drejté dhe e sakté gé ata ishin internuar né ate
ményré, duke vuajtur trajtimin e keq té kétij mbreti té pabesé dhe, né fund fare,
edhe torturén e zjarrit. Shérbétorét té cilét po ndiznin zjarrin dhe po i frynin, vdigén
nga nxehtésia e madhe, kurse njé engjéll i Peréndisé zbriti né furré dhe i shtyu
flakét jashté, duke i mbéshtjellé fémijét e shenjté me freskiné e njé vese té njomé.



Duke kércyer té gézuar né zjarr rreth engjéllit, ata e kthyen lutjen e tyre né himn
lavdérimi. Pasi thirrén né fillim 3 heré emrin e Zotit, ata i ftuan té gjitha urdhrat e
krijesés té bashkoheshin me ta “pér té himnuar dhe lavdéruar Zotin né té gjitha
jetét”: engjéjt, qgiejt, elementet, stinét, tokén, detin, malet, kafshét dhe bijté e
njerézve, deri te shpirtrat e té drejtéve qé kané ndérruar jeté.

Dhe pasi pérmendén té gjitha geniet, ata e thirrén njéri-tjetrin si mé té vegjlit dhe
meé té perulurit, duke théné me zé té larté: “Lavdérojmé, bekojmé dhe adhurojme
Zotin, Zotin e kéndojmé, dhe e lartésojmé pérmbi té gjitha jetét, sepse na ka
shpétuar nga ferri, Ai na ka cliruar nga duart e vdekjes, na ka shpétuar nga furra e
flakés sé pérvéluar” (Dan. 3). Ata nuk harruan asgjé nga krijesa dhe i mblodhén té
gjitha kéto né vallézimin e tyre rreth Fjalés sé Peréndisé, qé pérfagésohej né
menyré té mistershme né formé njerézore nga engjélli i zbritur né zjarr pér t'i
shpétuar. E pa edhe veté Nabukodonosori qé u pérkul, gjé gé na jep paraprakisht
konvertimin e paganéve: “Ja ajo gé po shikoj, katér njeréz té lidhur pér dore gé po
shétisin né mes té zjarrit. Ata nuk kané pésuar asgjé té keqge dhe pamja e té
katértit éshté e ngjashme me até té Birit té Peréndisé” (Dan. 3:25). Ai i nxori nga
furra dhe konstatoi me té gjithé njerézit e oborrit té tij se zjarri nuk kishte kurrfaré
pushteti pér t'u béré gjé dhe se nuk kishte |éné sipér tyre as erén mé té vogél.
Atéheré mbreti lavdéroi Perénding, i rivendosi té Tre Djemté né funksionet e tyre té
méparshme dhe urdhéroi té vritej cilido gé do té guxonte tashmé e tutje té
blasfemonte kundér Peréndisé sé lIzraelit.

Po até vit, Nabukodonosori pa njé tjetér éndérr té frikshme, qé vetém Danieli arriti
t'ia interpretonte me ané té frymézimit té Shpirtit té Shenjté dhe gé u plotésua pas
12 vjetésh. Ndérsa sovrani ishte lartésuar me krenari pérpara shkélgimit té
pushtetit té tij, Peréndia e ndéshkoi menjéheré dhe e uli si pema gé e kishte paré
né éndérr. Ai u cmend, u privua nga mbretéria e tij dhe u débua nga shogéria e
njerézve té tjeré, pér t'u endur né natyré bashké me bishat, derisa u pérul, pohoi
fajin dhe iu lut Zotit. Mé pas ai u rivendos mbret edhe pér 7 vite té tjera.

Pas vdekjes sé Nabukodonosorit (561 para Krishtit) dhe trazirave & pasuan,
mbretéria i kaloi pérfundimisht Baltazarit (549-539). Njé dité, kur organizoi njé
banket té madh, ai u dha pér té piré té ftuarve né vazot e shenjta té vjedhura né
tempullin e Jerusalemit. Ndérsa po u ofronte libacionet e tij hyjnive té rreme, njé
gisht njeriu u shfag papritur dhe shkroi mbi mur njé mbishkrim enigmatik, gé
tmerroi mbretin dhe té ftuarit e tij. Perséri, Danieli ishte i vetmi gé deshifroi kéte
mbishkrim dhe ia zbuloi késhtu Baltazarit, pér t'i kumtuar fundin e mbretérimit te
tij. Até naté, mbreti kaldeas u vra dhe Dari, gé ishte med, mori pushtetin.

Danieli ishte mé i urti dhe mé i famshmi nga té gjithé medét e persét e fugishém
dhe pér kété arsye u caktua nga sovrani i ri si kryetari i té gjithé satrapéve
(guvernatoréve) té provincave té perandorisé. Nderimet e shumta ngjallén



xheloziné e té médhenjve, qé u pérpogén té gjenin kundér tij njé akuze, e cila u bé
shkak qé mbreti té léshonte njé urdhér ku i ndalonte shtetasit e tij qé t'u luteshin
peréndive ose njerézve pér njé periudhe 30-ditore nén dénimin e vdekjes. Ata
mund t'i luteshin vetém mbretit Dari.

Danieli, duke pasur njé dashuri té palékundshme pér Peréndiné dhe duke gené
besnik i ligjit té Tij, nuk reshti sé beéri lutje te Peréndia, i kthyer nga Jerusalemi, pa
kérkuar aspak gé ta fshihte njé gjé té tillé. Edhe pse brenda vetes e admironte pér
kété devocion ndaj Peréndisé, Dari i hidhéruar né shpirt, u detyrua té urdhéronte
zbatimin e ediktit, kur i denoncuan mosbindjen e ministrit té tij dhe e hodhi né
gropén e luanéve. Por Peréndia dérgoi engjéllin e Tij gé ndaloi vrullin e bishave
dhe, né méngjes, kur mbreti, i torturuar nga ndjenja e fajit, shkoi te gropa dhe dha
urdhér té ngrinin pllakén e saj, u habit tej mase kur pa Danielin té ulur né mes te
bishave té egra, duke iu pérkédhelur krifat dhe luanét qé kércenin téré gézim
pérreth tij duke tundur bishtin, sikur me kété donin té tregonin se i nénshtroheshin
atij si njé Adami té ri. Dari e nxori profetin, e rivendosi né ofigin e tij té méparshém
dhe i hodhi né gropé akuzuesit e Danielit, té cilét u gllabéruan prej luanéve.

Gjaté géndrimit té tij né Babiloni, Danieli nuk pati friké té denonconte te mbreti
mashtrimin e idhujve dhe té hidhte poshté mashtrimin e priftérinjve té Belit, té cilét
shkonin natén pérmes njé tuneli té néndheshém prané statujés sé tij, pér té ngréné
ofertat dhe pér t'i béré njerézit té besonin se idhulli ishte i gjallé. Danieli vrau edhe
njé dragua, té cilin banorét e Babilonisé e nderonin si Peréndi, pa pérdorur asnjé
arme, pér té béré teé ditur te té gjithé se sa i palogjikshém ishte adhurimi i njé bishe
té paarsyeshme. Por kaldenjte, té zeméruar, i kérkuan mbretit té dénonte Danielin.
| futur né gropé pér heré te dyté, Danieli u ruajt pérséri dhe u vizitua nga profeti
Abakum (Habakuk), i sjellé aty né ményré té mrekullueshme nga Judea, né njé cast
té vetém, pér t'i sjellé ushqim dhe pér t'i treguar dashamirésiné e madhe qé
Peréndia ushgente ndaj tij.

Duke gené njé interpretues éndrrash dhe vizionesh, Danieli mori nga Peréndia edhe
zbulime pér kohét e fundit. Vitin e paré té mbretérisé seé Baltazarit, ai pa té
shfageshin bisha té médha, qé pérfagésonin mbretérité pagane té cilat do té
gllabéronin njerézimin. Bisha e paré i ngjante njé luaneshe qé& pérfagésonte
perandoriné e Babilonis€; e dyta, gé i ngjante njé ariu, ishte Perandoria Persiane,
gé zgjati 230 vjet; pas saj vinte njé leopard, simbol i Perandorisé Helene té
Aleksandrit té Madh (336-323 para Krishtit), i zévendésuar tashmé nga bisha e
katert, gqé ishte pajisur me 10 briré, Perandoria Romake. | konfirmuar edhe nga
Apokalipsi i shén Joanit, libri i profetit Daniel parathoté se né fund té kohérave, kur
paudhésia do té keté arritur kulmin pérmbi toké dhe pasi té jené krijuar 10
mbretéri simbolike té dala nga Perandoria Romake (ose mé sakté nga qgytetérimi
romak), revolucione, luftéra dhe mosmarréveshje né mbaré tokén do té kené



krijuar njé péshtjellim té madh, atéheré ka pér t'u ngritur Antikrishti.

Ky njeri, do té grumbullojé né vetvete téré ligésiné e Satanait dhe, me ané té
fijaléeve e mrekullive té rreme, do té béjé té tjerét ta adhurojné si peréndi. |
zhvendosur né vizion né kété epoké ku do té kryhen té gjitha kéto, Danieli pa fronin
e Peréndisé teksa vinte pérpara, i ngjashém me njé flaké zjarri dhe Peréndia Atée,
nén pamjen e té Vjetrit té Ditéve, i veshur i téri me té bardha dhe, duke shkélgyer,
u ul aty pér té shqyrtuar librin e ndérgjegjes sé secilit dhe pér ta gjykuar botéen.
Pasi béri pérpjekjen e fundit kundér Antikrishtit dhe pasi e flaku né zjarrin gé nuk
shuhet kurré, Biri i Njeriut, Zoti Jisu Krisht, u paraqit pérpara fronit té Atit, i mbajtur
nga engjéjt. Atje mori pushtetin nga Peréndia, fuqiné, lavdiné dhe mbretériné e
pérjetshme mbi té gjithé popujt, fiset dhe gjuhét, né qiejt, né toké dhe néntoké, gée
te shfaget tek i gjithé Universi qé Ai éshté Zoti, Biri i Peréndis€, | Parélinduri i
Peréndisé pérpara gjithé krijesés. Ai e ka restauruar natyrén toné té prishur
njerézore, duke u béré i parélinduri ndér té vdekurit dhe duke zbuluar né Trupin e
Tij premisat e ngjalljes soné dhe té lavdisé soné té pérjetshme.

Né vizione té tjera, Peréndia i saktésoi Danielit detaje té tjera pér kohét gé do té
vinin: né vecanti i tregoi pér regjimin tiranik té Epifan Antiokut (175-164), gé ishte
njé figuré profetike e Antikrishtit dhe gqé do té ndalonte sakrificat dhe adhurimin e
Zotit dhe do té vendoste neveriné e shkretimit brenda tempullit té Peréndisé (Dan.
9:27). | mésuar nga Kryeengjélli Gavriil, Danieli paratha se populli do té shkonte
pérséri né Jerusalem pas 49 vjetésh. Ai u béri té ditur se Esdra, Josueu dhe
Zorobabeli do ta kthenin popullin nga internimi dhe se do té rivendosnin adhurimin
e Peréndisé né Jerusalem (Esdra 3:8), né shenjé té restaurimit pérfundimtar té
mbaré njerézimit nga Mesia i vérteté, Krishti, pas 434 vjetésh (Dan.9:26).

Vitin e treté té Kirit, Danieli, njeriu i mirésive hyjnore, u gjykua i denjé pér vizionin e
veté Fjalés sé Peréndisé, nén pamjen e njé njeriu té veshur “me li, ijét e ngjeshura
me ar té pastér, trupi i tij kishte pamjen e kriolitit, fytyra, pamjen e vetétimes, syté
e tij ishin si llamba zjarri, krahét dhe kémbét si shkélgimi i bronzit té lémuar,
tingulli i fjaléve té tij si zhurma e njé shumice té& madhe (Dan. 10:6). | habitur
shumé, profeti ra me fytyré pérdhe dhe do té kishte dhéné shpirt, né rast se veté
engjélli i Zotit, nuk do ta kishte ngushélluar dhe forcuar, para se t'i saktésonte ato
gé do té ndodhnin né vazhdimin e kohés: |uftérat midis pasuesve té Aleksandrit
dhe persekutimin e Epifan Antiokut, figura té provave té fundit té té drejtéve, té
shkruara né Librin e jetés gjaté shfaqgjes sé Antikrishtit.

Mé garté se profetéve té tjere, Peréndia i zbuloi Danielit se né kété Dité té fundit,
“ata gé flené né vendin e pluhurit do té zgjohen, disa pér jetén e pérjetshme dhe
disa pér turpin dhe mundimin e pérjetshém” (Dan. 12:2) dhe se té drejtét do té
shkélgejné né trupat e tyre si dielli né lavdiné e tij. Megé profeti donte t& mésonte
se kur kishin pér té ndodhur té gjitha kéto, Zoti iu pérgjigj: “Shko Daniel, sepse té



mbyllura dhe té vulosura jané kéto fjalé deri né fund té kohéve, derisa té zgjidhet
njé numér i madh, i bardhé dhe i pastruar nga zjarri... Dhe ti, shko, gjej prehjen
ténde dhe do té ngjallesh pér té marré trashégiminé ténde deri né fund té ditéve”
(Dan. 13:9-10,13). Profeti i shenjté fjeti né page né moshén 80-vjecare, 2 vjet pas
kthimit té popullit té tij né token e etérve (pra, rreth vitit 534-530). Tre Djemté e
rinj fjetén edhe ata né paqge dhe, sipas tradités, ata ishin me Danielin né rreshtat e
te drejtéve gé u ngjallen gjaté Krygezimit té Krishtit (Matth. 27, 52-53).

- OSHENAR DIONISI | EGJINES -

| lindur né vitin 1547, né ishullin Zakintho, né njé familje besimtare té shquar, shén
Dionisi shfaqgi gé né fémijéri njé inteligjencé té thellé dhe predispozita té forta pér
jetén shpirtérore. Pér té kryer betején e tij kundér botés, mishit dhe kundér djallit,
ai hoqi doré shpejt nga gjithcka gé kishte vleré pér té dhe u bé murg né manastirin
e ishujve Strofadhes, disa milje larg nga jugu i Zakinthit. Me gjithé moshén e tij té
re, brenda njé kohe té shkurtér, u bé model i virtytit dhe i respektimit té rregullave
murgérore, madje edhe pér veté murgjit e sprovuar. Kreshmét e tij, agripnité e
pérditshme gjaté pjesés mé té madhe té natés, lutjet dhe meditimet e tij
kémbéengulése e béené gé té ngrihej né ofigin e priftérisé.

Pas ca kohésh, ndérsa po kérkonte njé anije pér té shkuar né pelegrinazh né
Vendet e Shenjta, kaloi nga Athina, ku kryepiskopi, i informuar pér virtytet e tij, e
detyroi té pranonte detyrén e episkopit té Egjinés. Duke |1éné planet e tij dhe duke
sakrifikuar dashuriné e tij pér vetminég, pér t'iu bindur vullnetit té Peréndisé, murgu
i pérulur u ngjit né fronin episkopal dhe e udhéhoqi me urtési e zell atéror grigjén e
tij shpirtérore né shtigjet e Hirit. Megé fama e tij po shtohej me kalimin e viteve,
vendosi té jepte doréhegjen pér t'i shpétuar lavdisé sé koté dhe shpérgendrimit né
boté. Né& vitin 1579 u kthye pérséri né atdhe. Me urdhér té patriarkut té
Konstandinopojés, ai zévendésoi pér disa kohé episkopin e ndjeré té Zakinthit,
pastaj, sapo u zgjodh zévendésuesi i tij, u kthye me nxitim né lartésite e ishullit, né
manastirin e Nénés sé Zotit, Anafonitria, ku u bé até shpirtéror. Duke gené pérséri
vetém me Perénding, ai rifilloi me vrullin e rinisé sé tij kreshmén, asketizmin dhe
lutjen. Nuk linte askénd té hynte né geliné e tij, nga ku ai dilte vetém pér t'u
shpérndaré |émoshé té varférve ose pér t'u dhuruar nxénésve mésimin e ndricuar.
Shkélgente mbi té gjithé me dashuriné pér té aférmin dhe me butésiné gé e
karakterizonte. Njé dité vrasési i véllait té tij, gé po ndigej nga xhandarét dhe nga
té afermit e viktimés, mbeérriti deri né manastir dhe i kérkoi strehé shén Dhionisit,
pa e ditur se kush ishte. Duke mésuar shkakun e arratisjes sé tij dhe se kush ishte
viktima, njeriu i Peréndisé pérmbajti brenda vetes té gjithé dhimbjen e natyrés dhe
tundimin pér t'u hakmarré. Duke imituar Krishtin, gé fali armiqté e Tij dhe gé u lut
pér persekutorét, ai shkoi drejt tij me shumé dhembshuri, e ngushélloi, e nxiti té



pendohej dhe e fshehu né njé geli gé nuk binte shumé né sy.

Kur ndjekésit mbérritén né manastir, ata i béné té ditur shenjtorit vrasjen e
tmerrshme té té véllait pér té cilin u shtir sikur nuk dinte gjé dhe u pérpoq t'i
getésonte e t'u largonte déshirén pér hakmarrje me fjalé pageje. Sapo grumbulli i
njerézve u largua, ai nxori vrasésin, qé ishte paralizuar nga tmerri pérpara atij
shembulli té njé mirésie té jashtézakonshme pérmbinjerézore dhe e la teé liré té
shkonte gé té punonte pér shpétimin e shpirtit té tij, pasi i dha edhe shumé
ushgime pér t’i marré me vete.

| pajisur me virtyte kaq té larta, Dionisi mori nga Peréndia pushtetin pér té kryer
mrekulli. Njé dité kur po binte njé rrebesh i madh, ai ndaloi rrjedhén e lumit gé
ishte fryré nga vérshimi i ujérave, pér té kaluar népér té sé bashku me nxénésin e
tij. Kur trupi i njé gruaje té vdekur gé ndodhej nén mallkim, nuk mundej dot té
dekompozohej, Dhionisi urdhéroi té hapej varri i saj dhe i béri lutjen e faljes.
Menjéheré pas késaj, né syté e té gjithéve, trupi u bé pluhur sipas rregullit té
natyrés. Me ané té fuqisé sé lutjes sé tij, ai u dha rast shumé peshkataréve té
pafat, gé blasfemonin kundér Peréndisé dhe kundér shérbétorit té Tij, gé té kishin
njé peshkim té mrekullueshém dhe té pendoheshin pér pabesiné e tyre. Peréndia e
kishte pajisur kag shumé me dhuratén e tejshikimit dhe té dallimit té zemrave,
sagé ai u thoshte veté besimtaréve mé pérpara mékatet e tyre, té dukshme ose té
fshehta, kur ata vinin pér t'u rréfyer tek ai.

Shenjtori mbérriti deri né moshén 75-vjecare, duke pérhapur rreth tij mrekulli té
shumta, gézim, paqe dhe dashuri pér té gjithé. Ai e dha shpirtin te Peréndia mée 17
dhjetor 1622, pasi mé paré trupi iu mundua tej mase nga njé sémundje e
dhimbshme dhe pér shkak té viteve té shumta té asketizmit; ai ua kishte parathéné
nxénésve té tij ditén e sakté té largimit nga kjo boté. Sipas déshirés sé tij, trupi iu
cua né manastirin e Strofadheve pér t'u varrosur, i shogéruar nga lutjet dhe himnet
e njé numri té madh njerézish. Pak kohé mé& voné, pas shumé shfagjeve té
shenjtorit tek igumeni i manastirit dhe te véllezérit e tjere, u mor vendimi pér ta
hapur varrin e tij dhe atéheré ndodhi njé mrekulli e madhe. Trupi i tij ishte i téri i
paprishur dhe léshonte njé aromé té mrekullueshme.

Pasi trupit i riveshén rrobén episkopale, e vendosén né narteksin e kishés, pastaj
né vitin 1717, kur manastiri u shkatérrua nga piratét turqg, e transferuan lipsanin e
shenjté né katedralen e Zakinthit, ku nderohet me shpresétari t¢ madhe nga té
gjithé banorét e ishullit. Mrekullité, shfagjet dhe shenjat e shuméllojta me ané té té
cilave shén Dionisi ka treguar deri mé sot se éshté i gjallé, e kané béré gé té quhet
shenjtori mbrojtés i Zakinthit.

Kisha Orthodhokse Autogefale e Shqipérisé

